
РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ

ЦАРИНСКА УПРАВА   
01.10.00.УП.000.00-ОБ.12.00
01.10.00.УП.000.00-ОБ.12.00

ЗАПИСНИК бр.1/2013
од одржан состанок на Советодавното тело
На ден 10.01.2013 година Советодавното тело, одржа редовен состанок во просториите на Царинската управа со почеток во 11:30 часот, со претставници од:

· Царинска управа

· МАКАМТРАНС,

· СИЗ Македонија ообраќај - АМЕРИТ,

· Групацијата на шпедитери и логистички оператори - МИФА,

· Сојузот на стопански комори на РМ,

· Стопанската комора на РМ

· Стопанска комора на Северозападна Македонија

· Текстилно трговско здружение – Текстилен кластер

· Кабинетот на заменик претседателот на Владата задолжен за економски прашања

со следниот Дневен ред:

1. Усвојување на записникот бр.8 од одржаниот состанок на 14.12.2012 година;

2. Разгледување на новиот предлог Упатство за минималните услови и начинот на определување на работниот простор каде стоката во товарни моторни возила се става на увид и се врши преглед од страна на царинските органи;
3. Разно.
Состанокот го водеше заменикот координатор на СТ, Драган Ивановски.

По првата точка беше разгледан и усвоен записникот од состанокот одржан на 14.12.2012 година.
По втората точка претставник на Царинската управа изврши презентација на Упатството за минимални услови и начин на определување на работен прстор каде стоката во товарни моторни возила се става на увид и се врши преглед од страна на царинските органи. Во дел од објаснувањето беше потенцирана потребата од зголемени безбедносни мерки за пристап на терминалите за царинење на стока, со особено потенцирање дека контролата на терминалите е во надлежност на држателисте на истите. 

По оваа точка беа разгледни предлозите од Фершпед АД Скопје доставени до Советодавното тело, односно предлозите за измени и дополнувања на точка 5 под ж), точка 11 алинеја 3, точка 17, точка 18 и точка 22 од предлог упатството. 

Претставникот на МАКАМТРАНС изнесе предлог за измена на точка 19 од предлог упатството, односно укажува на потребата од воведување на унифицираност на цените согласно претходно утврдени критериуми, особено за времетраење на завршување на царинските формалности, за време на викенд и сл.), со што би се постигнал рамноправен третман на сите терминали, како приватните, така и на Царинската упава.

Царинската управа прифати дел од предлозите и побара претставниците на членките на Советодавното тело кои имаат забелешки да достават конкрертни предлози за измена и дополнување на предлог упатството со цел да се изготви  квалитетно ревидирање на текстот на истото.

Заклучок :  Членките на Советодавното тело да достават конкретни предлози  за измена и дополнување на предлог Упатство за минималните услови и начинот на определување на работниот простор каде стоката во товарни моторни возила се става на увид и се врши преглед од страна на царинските органи. Царинската управа врз основа на доставените предлози да изготви ревидиран предлог на Упатство за минималните услови и начинот на определување на работниот простор каде стоката во товарни моторни возила се става на увид и се врши преглед од страна на царинските органи и истиот да го достави до Советодавното тело.

По третата точка - Разно претставник на МАКАМТРАНС достави допис до Советодавното тело во кој е изнесена иницијатива за измена на упатствата на Царинската управа со кои е пропишана постапката при увоз, извоз и транзит на акцизна стока, како и постапката за одобрување на возила со ТИР сертификат.

Претставник на Стопанската комора на Северозападна Македонија потсети на Записникот бр.7 од состанокот на Советодавното тело одржан на 04.10.2012 година, односно на предлогот за укинување на депозитот кој се приложува при постапка на пуштање на стока во слободен промет, а кога царинскиот орган врши дополнителни проверки на фактурата или на доказот за потекло на стоката.

Заклучок: Царинската управа да ги разгледа иницијативеите на МАКАМТРАНС и Стопанската комора на Северозападна Македонија и за наредниот состанок да достави мислење до Советодавното тело.
Наредниот редовен состанок на Советодавното тело ќе се одржи на 06.02.2013 година, а вонреден состанок  по потреба дополнително ќе се закаже.

                                                                                                           Координатор,

                                                                                                      Методи Мицевски

Бр. 10-000595/13-0002
Скопје, 11.01.2013

